
MONS. CHARLES J. SCICLUNA - CURRICULUM VITAE

L-ECCELLENZA TIEGHU MONSINJUR CHARLES J. SCICLUNA, iben Emanuel u Maria
Carmela née Falzon, twieled f'Toronto, il-Kanada, fil-15 ta’ Mejju 1959. Il-familja Scicluna
waslet Malta fl-1960 u ghal diversi snin kienet toqghod Hal Qormi sakemm marret toqghod Hal
Lija fl-1976. Mons. Scicluna ircieva |-edukazzjoni tieghu fl-Iskola Primarja San Sebastjan, Hal
Qormi, fl-Iskola Teknika San Guzepp, Rahal Gdid u fil-Kullegg Saint Edward’s, Cottonera.
Dahal ghal kors tal-ligi fl-Universita ta’ Malta fl-1976 u iggradwa avukat fl-1984. Wara
I-formazzjoni mehtiega fis-Seminarju Magguri u I-Licenzjat fit-Teologija Pastorali mill-Fakulta
tat-Teologija, Tal-Virtl, gie ordnat sacerdot mill-Aréisqof ta’ Malta, Mons. Guzeppi Mercieca,
fil-11 ta’ Lulju 1986. Fl-istess sena Mons. Scicluna gie mibghut jistudja id-Dritt Kanoniku
gewwa I-Pontificia Universita Gregoriana, fRuma u kiseb id-Dottorat fid-Dritt Kanoniku bi
specjalizazzjoni fil-Gurisprudenza fl-1991. Wara I-istudji fRuma Mons. Scicluna hadem fuq
it-Tribunal Metropolitan ta’ Malta bhala Difensur taz-Zwieg u kien ukoll lecturer fit-Teologija
Pastorali u fid-Dritt Kanoniku fl-Universita ta’ Malta. Wettaq hidma pastorali fil-parroc¢i ta’
H’Attard, San Girgor, Tas-Sliema, u fl-lklin, Lija. Kien Vici-Rettur tas-Seminarju Magguri bejn
[-1994 u |-1995. FI-1995 gie msejjah biex jahdem fil-Vatikan fit-Tribunal Suprem tas-Senjatura
Appostolika bhala Sostitut Promotur tal-Gustizzja. FI-1996 gie nominat Postulatur fil-kawza tal-
beatifikazzjoni u tal-kanonizzazjoni ta’ Dun Gorg Preca. F’Ottubru 2002 Mons. Scicluna inhatar
Promotur tal-Gustizzja fil-Kongregazzjoni tad-Duttrina tal-Fidi bil-mandat li jinvestiga u jkun
prosekutur fil-kazi I-izjed gravi riservati ghall-Kongregazzjoni. Ivvjagga hafna biex jaghti
seminars dwar il-protezzjoni tal-minuri f'diversi komunitajiet lokali fl-Ewropa, fl-Asja, fl-Afrika, fl-
Amerika u fl-Awstralja. Sakemm dam Ruma Mons. Scicluna kien jghin bhala kappillan tas-
Sorijiet ta’ Santa Brigida (Piazza Farenese) u bhala konfessur fil-Venerabbli Kullegg Ingliz.
Huwa visiting lecturer fil-pro¢edura penali fil-Pontificia Universita Gregoriana. Fis-6 ta’ Ottubru
2012, il-Papa Benedittu XVI innomina lil Mons. Scicluna bhala Isqof Awziljarju ta’ Malta bit-titlu
ta’ San Leone. Hu kien ikkonsagrat Isqof fl-24 ta’ Novembru 2012. Fit-28 ta’ Novembru 2012,
thabbret il-hatra tieghu bhala membru tal-Kongregazzjoni tad-Duttrina tal-Fidi fil-Vatikan. Fit-18
ta’ Ottubru 2014, wara r-rizenja ta’ Mons. Pawlu Cremona O.P. minn Arc¢isqof ta’ Malta, il-Papa
Frangisku innomina lil Mons. Scicluna bhala Amministratur Appostoliku sede vacante, bis-
setgha li jmexxi |-Arcidjocesi ta’ Malta sakemm |-Arcisqof il-gdid ta’ Malta jiehu I-pussess
kanoniku tal-Arcidjocesi. Fil-21 ta’ Jannar 2015, il-Papa Frangisku innomina lil Mons. Scicluna
bhala President ta’ Kullegg Specjali fi hdan il-Kongregazzjoni tad-Duttrina tal-Fidi, biex
jiddeciedi l-appelli fil-processi dwar offizi serji stabbiliti fil-Motu Proprio Sacramentorum
Sanctitatis Tutela. Fis-27 ta’ Frar 2015, il-Papa Frangisku hatar lil Mons. Scicluna bhala
Arcisqof ta’ Malta.

